


Şagirdlərdə  vətəndaşlıq keyfiyyətlərinin formalaşdırılmasının əsas istiqamətləri
Yuxarı sinif şagirdlərində  vətəndaşlıq keyfiyyətlərinin formalaşdırılması vacib olduğu qədər də  çətindir və mürəkkəbdir.  Bu çətinlik və mürəkkəbliyi  ilk növbədə bu işin dəqiq istiqamətlərini müəyyənləşdirilmək və bu istiqamətlərdə  kompleks pedaqoji fəaliyyət göstərməklə , hərtərəfli təlim-tərbiyə işləri aparmaqla aradan qaldırmaq mümkündür. Bunun üçün həm müəllim vətərbiyəçilərin, Həm də valideyn və geniş ictimaiyyətin üzərinə böyük vəzifələr düşür. 
Şagirdlərdə vətəndaşlıq keyfiyyətlərinin formalaşdırılmasının başlıca istiqamətləri  bir sıra beynəlxalq və respublika əhəmiyyətli sənədlərdə öz əksini tapmışdır. “Ümumdünya İnsan Hüquqları Bəyannaməsi”, “Uşaq hüquqları Konvensiyası” bu baxımdan xarakterikdir.Azərbaycan respublikası Konstitusiyasında bu istiqamətlər: vətənə sədaqət,  dövlət rəmzlərinə hörmət, vətəni müdafiə, tarix və mədəniyyət abidələrinin qorunması, qanuna zidd vəzifələrin icrasına yol  verilməməsi və məsuliyyət – kimi vəzifələrlə müəyyənləşdirilmişdir. “Uşaq hüquqları haqqında Azərbaycan respublikası Qanununda” da vətəndaşların bu göstərilən Konstitutsion vəzifələri əsasında uşaqların əsas vəzifələri konkret şəkildə əsaslandırılmış və təsbit edilmişdir. Sənəddə deyilir: Cəmiyyətdə davranış qaydalarına əməl etmək, Azərbaycan Respublikasının dövlət rəmzlərinə bələd olmaq, biliklərə yiyələnmək, özünü faydalı fəaliyyətə hazırlamaq, valideynlərə, digər vətəndaşların hüquq və mənafelərinə, öz xalqının və başqa xalqların ənənələrinə və mədəni sərvətlərinə hörmətlə yanaşmaq, tarix və mədəniyyət  abidələrini. ətraf mühiti qorumaq və Azərbaycan Respublikasının  qanunvericiliyi ilə nəzərdə tutulmuş digər vəzifələri yerinə yetirmək uşağın borcudur. Bu vəzifələrin uşaq tərəfindən dərk edilməsinə və icrasına valideynlərin, müvafiq orqanların və təhsil müəssisələrinin uşaqlar arasında izahat və təbliğat  aparmaları yolu ilə nail olunur. 
Yuxarıda göstərilən hər iki sənəddəki vəzifələri ümumiləşdirərək  yuxarı sinif şagirdlərində  vətəndaşlıq keyfiyyətlərinin formalaşdırılmasının  aşağıdakı başlıca istiqamətlərini göstərmək olar:
1.Cəmiyyətdə müəyyənləşdirilmiş davranış qaydalarına əməl etmək;
2.Vətəni sevmək , ona sədaqətli və onu qorumağa hazır olmaq;
3.Respublikamızın dövlət rəmzlərinə bələd olmaq və ona hörmət bəsləmək;
4. Elmlərin əsaslarına və biliklərə dərindən yiyələnmək, özünü müstəqil həyata hazırlamaq;
5. Azərbaycan xalqının və başqa xalqların ənənələrinə və mədəni sərvətlərinə hörmətlə yanaşmaq;
6.Ttarix və mədəniyyət abidələrini, ətraf mühiti qorumaq;
7. Təlimə və digər bütün işlərə qarşı məsuliyyətli münasibət;
Bu istiqamətlərin hər birinin məzmununa və xarakterik cəhətlərinə nəzər salaq.
*Cəmiyyətdə müəyyənləşdirilmiş davranış qaydalarına əməl etmək- Həyat sübut edir ki , hər kim olursa olsun cəmiyyətdə müəyyənləşmiş davranış normaları ilə hərəkət etdikdə, onun hərəkət və davranışı ətrafdakı adamlar, cəmiyyət tərəfindən müsbət qiymətləndirilir. Belə adamlar təkcə öz daxranışları ilə deyil, həmçinin vətəndaşlıq keyfiyyətləri ilə də nümunəyə çevrilir.Bizim cəmiyyətimizdə vətəndaşlar üçün müəyyənləşdirilmiş davranış qaydaları vardır.İlk hüquqi biliklər kimi onların mənimsənilməsi hər bir şagirdin borcudur.
*Vətəni sevmək, ona sədaqətli və onu qorumağa hazır olmaq- Şəxsiyyətin vətəndaşlıq keyfiyyətlərindən birincisi vətəni sevmək, vətənpərvər, vətənə sədaqətli olmaq və onu qorumağa hazır olmaqdır. Vətəni sevmək, vətənpərvərlik vətəndaşlıq üçün zəruri hisslər, keyfiyyətlərdir.  Əsl vətəndaş vətənpərvərliyin əsas əlamətlərindən biri də şagirdlərin vətənpərvərlik qüruru hisslərinə yiyələnmələridir.
*Dövlət rəmzlərinə bələd olmaq və ona hörmət bəsləmək-  Bu istiqamətdə  tərbiyə işləri aşağı siniflər üzrə sistematik olaraq aparılmalı, yuxarı siniflərdə daha da dərinləşdirilməli və  dövlət rəmzlərimizin simvolları onlara aşılanmalıdır.  Vətəndaşlıq tərbiyəsində dövlət rəmzləri  haqqında  şagirdlərin təkcə şüurunu formalaşdırmaq deyil, onların davranışlarında da bunların öz əksini tapmasına nail olunmalıdır.
* Elmlərin əsaslarına və biliklərə dərindən yiyələnmək, özünü müstəqil həyata hazırlamaq-  Bilik, elm insan şəxsiyyətini dəyərləndirən, onu bir şəxsiyyət kimi ucaldan amildir. İnsanın elmi, biliyi artdıqca onu dünyagörüşü genişlənir, təbiət, cəmiyyət və təfəkkür hadisələrinin mahiyyətini daha dərindən dərk edir, onu anlayır. Elmlərin əsaslarına və elmi biliklərə yiyələnməkməktəbin təlim-tərbiyə işləri sistemində əsas yer tutmaqla bərabər, vətəndaşlıq tərbiyəsinin də formalaşdırılmasına mühüm amil hesab edilməli və gələcək vətəndaşın elmi biliklərə dərindən yiyələnməsi onun əsas istiqamətlərindən biri olmalıdır.
* Azərbaycan xalqının və digə xalqların ənənlərinə və mədəni sərvətlərinə hörmətlə yanaşmaq- Azərbaycan xaqının çoxəsrlik ənənlələri və mədəni sərvətləri vardır. Öz xalqının mədəni dəyərlərini sevdiyi kimi başqa xalqların da belə dəyərlərinə onlarda hörmət  hissi inkişaf edir. Onları qiymətləndirir və dəyərləndirir. Getdikcə artan, güclənən maraqlar onları dünya xalqlarının  mədəni dəyərləri ilə yaxından tanış olmaq, onların haqqında məlumatlar toplamaq həvəsini, meylini də gücləndirir.
*Tarix və mədəniyyət abidələrini, ətraf mühiti qorumaq – Tarixi abidələrimiz bizim elə sərvətlərimizdir ki, 100 illər boyu xalqımız onlarla fəxr etdiyi kimi , 100 illər sonra da  bu sərvətlər gələcək nəsillərin tərbiyəsində mühüm rol oynayacaqdır.Ümumxalq işi olan təbiətin mühafizəsi eyni zamanda gənc nəsildə vətəndaşlıq keyfiyyətlərinin də formalaşmasında mühüm rol oynayır.
* Təlimə və digər bütün işlərə qarşı məsuliyyətli münasibət – Məsuliyyətlilik ən yüksək mənəvi keyfiyyətlərdən biridir. Vətən qarşısında, cəmiyyət qarşısında müəyyən vəzifələri yerinə yetirməyə, müəyyən işləri görməyə özünü borclu hesab etmək yüksək əxlaqi keyfiyyətlərdən biri kimi vətəndaşlığı özündə əks etdirir.  Bu keyfiyyət şəxsiyyətin tapşırılan müəyyən işi özünün borcu kimi dərk etməsidir. Bu borcu vermək, yerinə yetirmək hissinə , duyğusuna malik olmaq isə məsuliyyətdir, insanı fəaliyyətə sövq edən  istəkdir . 



